
Annotatsiya So’nggi yillarda qator global muammolar vujudga keldiki, jamiyatning
bundan keyingi taraqgiyoti ana shu muammolarni hal gilish bilan bog‘liq bo‘lib qoldi. Global
muammolar, kishilik jamiyati hayotining barcha tomonlarini, dunyo siyosatini, igtisodini hatto
davlatlararo va millatlararo munosabatlarni gamrab olmoqgda. Shulardan eng muhimi ekologik
muammolar bo‘lib qolmoqda.

Kalit so’zlar: Geoekologik vaziyat, antropogen omil, shaharsozlik, transport, sanoat,
ikkilamchi sho’rlanish, kimyoviy cho’llanish.

Buxoro viloyati ekologik vaziyatining keskinlashtirayotgan sabablardan biri bu
antropogen omildir. Bu aholi sonini ko’payishi bilan chambarchas bog’liq holda rivojlanadi.
Viloyat ekologik holatini buzilishiga sabab bo’layotgan antropogen omillar gatoriga kon gazish,
aholi sonining ko’payishi, chorva mollarini tartibsiz boqish, zamonaviy shaharsozlik,
avtomobillarning ko’payishi, sanoatning rivojlanishi, chiqindilar, xazon va boshqa yoqilg’ilarni
yoqish, saksovulzorlarni o’tin uchun kesib yuborilishi kabilar kiradi.

Antropogen omillardan ekologik holatni buzilishiga sabab bo’layotgan asosiy omillar bu
zamonaviy shaharsozlik va chigindilardir. Ularning ulushi 15 % dan oshdi. Chunki
avtomobillarning ko’payishi, sanoatning rivojlanishi, chiqindilar kabi muammolar ham aynan
zamonaviy shaharlarning qurilishi va rivojlanishi ogibatidir.

Buxoro viloyatining ekologik xavfsizligi nuqgtai nazaridan garaganda, suv zahiralarining,
shu jumladan yer usti va yer osti suvlarining keskin tagchilligi hamda ifloslanganligi katta
tashvish tug’dirmoqda.

Suv resurslarining tobora kamayib, ularning sifati yomonlashib borishi, bozor
munosabatlariga o°tish davrida igtisodiyotdagi va ekologiyadagi giyinchiliklar munosabati bilan
sug‘orishda ishlatiladigan suvlar sifatining hamda gidromeliorativ tizimlar texnik holati
sifatining yomonlashuvi (ko‘p joylarda vertikal drenaj skvajinalarining ishdan chiqishi, yopiq
gorizontal drenajlar, kollektor drenaj oqimlarini ekspluatatsiya qilish samaradorligining
pasayishi va boshqalar), sugoriladigan yerlar sho‘rlanishini doimo monitoring o‘tkazib

turishning yo‘qligi bilan bog‘liq holda keyingi yillarda viloyatda tuproglarning ikkilamchi
sho‘rlanish jarayonining tezlashishi kuzatilmoqda. Bunga sabab umuman viloyat bo‘yicha,
aynigsa sug‘oriladigan yerlarda o‘tgan asrning 60-yillariga nisbatan yer osti suvi sathining
ko‘tarilib ketishidir.

Viloyat qishloq xo‘jaligi yerlarining 15% maydonini egallagan sug‘oriladigan yerlar
ma’lumki, qishloq xo‘jalik mahsulotlarining 95% i dan ortig’ini yetkazib beradi. Viloyat suv
resurslarining 90 % i sug‘orishga sarflanadi. Ikkilamchi sho‘rlangan tuproqlar maydoni uzluksiz
tarzda kengayib bormoqda.

1960-yillarga kelib yangi yerlarni o‘zlashtirishda qishloq xo‘jalik oborotiga meliorativ
sharoiti yomon bo‘lgan, tuproq mahsuldorligi past bo‘lgan yerlar jalb qilindi. Hozirgi vaqtda
Buxoro viloyatining amalda 90-95 % yerlari turli darajada sho‘rlangan. Bu yerlarning meliorativ
holatini yaxshilash yana qo‘shimcha xarajat talab qiladi. Suv resurslarini chegaralanganligiga
qaramasdan tuproq sho‘rini yuvish uchun katta miqdorda suv talab qiladi. Bu esa suv sifatining
buzilishiga sabab bo’lmoqda.

XX asrning 70-80-yillarida nihoyatda ortiq darajada kimyoviy vositalarning ishlatilishi
viloyat tabiiy muhitining antropogen cho‘llanishini kuchaytirib yubordi. Bu jarayon aynigsa,
qoldiq pestitsidlar, gerbitsidlar va sug‘oriladigan dehqonchilikda qo‘llaniladigan kimyoviy
moddalarning goldiglari bilan daryo, kollektor, drenaj suvlarining ifloslanishida va tuproglar
tarkibida yaqgol ko‘rinadi. Cho‘llanishning bunday tipini hech ikkilanmasdan «kimyoviy
cho‘llanish» deb atash mumkin.

1990-yildan boshlab pestitsidlarni ishlatish amalda minimum darajaga keltirildi. Lekin
shunga garamasdan, bu chora-tadbirlar tabiiy muhit ifloslanish darajasini to‘liq kamaytirgan
emas. Tuproglarning qishloq xo‘jalik aerodromlari yaqinida, yadroximikatlar saqlangan
omborlardagi mahalliy ifloslanishi alohida xavfni keltirib chagiradi.

Mutaxassislarning fikricha, keyingi yillarda viloyatda ekologik vaziyatning yomonlashuvi
aholi o‘rtasida, eng avvalo yosh bolalar va ayollar o‘rtasida turli xil kasalliklarning keskin oshib
ketishiga olib keldi. Bu esa aholini sifatli ichimlik suvi bilan yetarli darajada ta’minlanmaganligi
va atrof-muhitning ifloslanishi bilan bog‘liq.

Viloyat cho‘llari tabiatiga antropogen ta'sirning kuchliligidan madaniy landshaftlarni
vujudga kelishi bilan birga landshaft-ekologik muammolarni ham keltirib chigarmogda. Bu
noxush ekologik muammolar cho‘llarning mikroiglimi, yer usti va yer osti suvlari, tuproqg,
o‘simlik va hayvonot dunyosiga xos bo‘lib, bu tabily komponentlarning o‘zaro ta'siri va
landshaftlarga bevosita ta'siri mahsuli demakdir. Antropogen omillar natijasida tabiatning bir
yoki ikki komponentini o‘zgartirish bilan barcha komponentlarga ham ta'sir etib, uning tadrijiy
holati, vazifasi va muvozanatini buzilishiga sabab bo‘ladi. Natijada cho‘l landshaftlarida salbiy
ekologik jarayonlar wvujudga kelishi mumkin, bu esa o‘z navbatida tuproq eroziyasini
kuchayishiga, mikroiqlimni o‘zgarishiga, chuchuk suv resurslarini kamayib, tabiiy o‘simlik va
hayvon turlarini yo‘qolib borishiga olib keladi.

Oc<zlashtirilgan cho‘l hududlarida dehgonchilik madaniyatiga amal gilmay ish olib borilishi
natijasida o‘rmon va bog‘larning, mol bogqiladigan o‘tloglarning yo‘qolib borishi, keng
ko‘lamdagi sho‘rlangan maydonlarining vujudga kelishi va tuproq eroziyasiga (yemirilishiga)
sabab bo‘ladi. Shu bois eroziyaning turli ko‘rinishlarini oldini olish magsadida, cho‘llarning
o‘zlashtirilgan hududlariga turli daraxt va o‘simliklar ko’chatlarini o‘tqazish ishlari yo‘lga
qo‘yilgan. Lekin bu landshaft tiplarining kuchli antropogen tazyiqqa uchraganligi quyidagi bir
qator noxush ekologik muammolarni keskinlashuviga sabab bo‘lmoqda:
sizot suvlar sathi va mineral tarkibining o‘zgarib borishi;
ikkilamchi sho‘rlanishlarning paydo bo‘lishi va sho‘rlashgan yerlar ko‘lamining tobora kengayib
borishi;
kimyoviy va mineral o‘g‘itlarni me'yoridan ortiqcha qo‘llanilishi oqibatida suv, tuproq, o‘simlik
va hayvonot dunyosining zararlanishi hamda qishloq xo‘jalik ekinlari, aholi orasida turli
kasallliklarni kelib chiqishi;

tabily o‘simlik va hayvonot dunyosining deyarli o‘zgarishga uchraganligi va ayrim turlarni
butunlay yo‘qolib ketayotganligi;

barpo etilgan sanoat korxonalarining nomuvofiq joylashtirilishi ogibatida ularning zararli
chigindilari tomonidan atrof-muhitning ifloslanishi kabilar.

Yer sharining deyarli barcha mamlakatlarida, jumladan respublikamizda ham tan olingan
va amalga oshirilayotgan bargaror rivojlanish konsepsiyasi tabiat, igtisodiyot va ijtimoiy
sohalarning teng huqugliligiga asoslanadi. Barcha hududlarda, jumladan Buxoro viloyati
cho‘llarida ham tabiiy resurslardan ogilona foydalanish, ularni yaxshilash, muhofaza qilish,
mavjud ekologik muammolarning yechimini topish, bargaror rivojlanishning asosiy va ajralmas
gismi bo’lib hisoblanadi. Shu munosabat bilan tabiatdan foydalanish va uni muhofaza gilishni
strategik rejalashtirish bargaror rivojlanishning muhim vositasi sanaladi. Shunga amal gilgan
holda bugungi kunda viloyat ekologik vaziyatini bargaror saglash borasida amalda bir gancha
ishlar bajarilmoqda.

Viloyat landshaftlarining ekologik holati yomonlashuviga bugungi kunda asosan ikkita
antropogen holatni, ya’ni qishloq xo’jaligi va sanoatning rivojlanishi ta’sirini ko’rib mumkin.
Chunki, ekologik holat yomonlashsa, u yoki qishloq xo’jaligi yoki sanoat bilan bog’liq
muammolar asosida kelib chiqqan bo’ladi.

Bugungi kunda viloyatda qishloq xo’jaligi ancha rivojlangan. Asosan, paxtachilik,
qorako’lchilik va pillachilik tarmoqlari yetakchilik qgiladi. Viloyatda sug’orishga yaroqli yerlar
ko’p. Keyingi yillarda mashina yordamida sug’orish rivojlantirilmogda. Shu magsadda 188 ta
nasos stansiyasi barpo etilgan. Ekin maydonlarining tarkibida paxta maydoni asosiy o’rin
egallaydi. Yaqin vaqtlargacha paxta maydonlari yangi o’zlashtirilgan yerlar hamda don ekinlari
maydoni hisobiga kengaytirilgan. Qishloq xo’jaligini rivojlanishi yaxshi, albatta. Ammo buni
ekologik vaziyatga ta’siri shundan iboratki, yerlarni noto’g’ri sug’orish natijasida tuproq
strukturasi buzilmoqda. Yuqori hosildorlikka erishish uchun turli kimyoviy va mineral o’g’itlarni
me’yordan ortigcha ishlatilishi natijasida turli muammolar kelib chiqdi.

Viloyatda mavjud 10 ga yagin sanoat tarmoglarining barchasi deyarli hududning shargiy
gismida to’plangan. Viloyat aholisining ham 80 % dan ortiq qismi shu qismda yashaydi. Atrof-
mubhitning ifloslanishi natijasida aholi sog’ligiga juda katta salbiy ta’sir ko’rsamoqda.

Cho‘llarda kovlangan, tashlandiq, chigindilar bilan to‘lib, axlatlarga aylanib qolgan joylar
bor. Bular antropogen ta'sir tufayli buzilgan, kambag-‘allashib qolgan landshaftlardir. Bu kabi
landshaftlarni  asliga qaytarish, mahsuldorligini oshirish bugungi kundagi eng dolzarb
masalalaridan biridir. Buning natijasida, avvalo ekologik ahvolni barqgarorlashtirishga erishiladi,
qishloq xo’jaligida foydalanish samaradorligi ortadi. Buning uchun birinchidan, ishlab
chigarishda eng zamonaviy texnologiyalardan foydalanish lozim. Zamonaviy texnologiyalardan
foydalanishning yana bir ijobiy jihati shundan iboratki, ishlab chigarish jarayonida xom ashyo
chiqindiga kam chiqadi. Demak undan to’lig’icha foydalanish imkoniyati tug’iladi. Shundagina
atmosferaga ham chiqarilayotgan zararli moddalar va birikmalar kamayadi.

Yugqoridagi ko‘rib o‘tilgan geoekologik muammolarni bartaraf etish yo‘llari bo‘yicha ba’zi
takliflarimizni bildirmoqgchimiz:

* Buxoro viloyatidagi yangi yerlarni o‘zlashtirishdan ko‘ra sug‘orma dehqonchilik hisobiga
kiritilgan yerlardan foydalanish samaradorligini oshirish;

» Zovurlardan foydalanish ish koeffitsientini yaxshilash;

* Qishloq xo°‘jalik ekinlarini joylashtirishdagi nomutanosiblikni bartaraf gilish;

* Cho‘l zonasidagi yaylovzorlardan pala-partish foydalanishni tugatish, yaylovlardan
foydalanuvchilar ustidan nazorat ishlarini kuchaytirish;

* Cho‘l hududida yo‘l tizimiga katta e'tibor berish, yo‘l atroflarida cho‘l hududida
o‘sadigan daraxtlarni o‘stirish;

« Atrof-muhitni ifloslantiruvchi chigindilarni kamaytirish, ekotizimlarni nobud bo‘lishini
oldini olish;

Xulosa o‘rnida shuni aytish joizki XXI asr ekologik munosabatlar asri bo‘lib ulgurdi. Har
bir inson xavfsizligini ta'minlash uchun o‘zi yashab turgan mubhitni asrab - avaylashi lozim
bo‘ladi.

